
'I' IGA kali bergelar juara du-
nia, kini ratu wushu ne-
gara, Chai Fong Ying (gam-
bar) sedang dalam persiapan
untuk mempertahankan ke-
juaraan pada Kejohanan
Waushu Asia di Ho Chi Minh,
Vietnam, Ogos ini.

Meskipun namanya gah se-
lepas melakar sejarah sebagai
atlet pertama negara me-
rangkul gelaran juara dunia
buat kali ketiga tahun lalu,
Fong Ying beranggapan ia
bukan tiket untuknya me-
mandang remeh cabaran di
peringkat Asia yang berlang-
sung empat tahun sekali.

“Diakui, saya berdepan ke-
sukaran untuk mempersiap-
kan diri akibat kekangan ker-
ja amali, tapi mujur latihan
dua bulan di China yang ber-
akhir dua minggu lalu mem-
bantu saya mengukuhkan
persiapan.

“Mujur latihan amali di se-
buah firma swasta ini akan
tamat hujung bulan depan
dan saya akan mula men-
jalani latihan intensif sepan-
jang Jun dan Julai,” katanya
yang memenangi gelaran
juara Asia 2008.

Atlet yang menumpukan
Taijiquan itu menambah, ke-
jayaan membolot beberapa

kejuaraan hingga diletakkan
sebagai antara calon Olah-
ragawati Kebangsaan bersa-
ma pemenang Pandelela Ri-

nong menaikkan lagi sema-
ngatnya mempertahankan
gelaran juara Asia.

“Tewas di tangan Pandelela
yang kini bergelar Olahra-
gawati Kebangsaan tidak me-
ngapa. Kerana bagi saya ber-
diri sebaris dengannya dan
calon lain bukanlah tugas
mudah.

“Kini, ia menyemarakkan
lagi semangat saya bergelar
juara dunia dan Asia sekali
gus. Sekiranya berjaya, ia me-
lonjakkan lagi nama Malay-
sia di sukan seni wushu.

“Namun cabaran dari ne-
gara Asia lain seperti Jepun,
Indonesia, Taiwan dan khu-
susnya China, perlu saya ata-
si untuk merealisasikan im-
pian itu,” katanya.

Penuntut jurusan perakuan
Universiti Putra Malaysia
(UPM) itu sedang menjalani
latihan praktikal di firma au-
dit swasta di Bandar Utama.

Dia kini dilabel sebagai
pengganti bintang wushu ne-
gara suatu ketika dulu, Ho Ro
Bin.

Sejak merangkul gelaran
juara berganda selepas im-
pian mempertahankan emas
di Sukan Asia Doha berjaya
disempurnakan di Guang-
zhou 2010, Fong Ying, kini
menjadi tonggak harapan
skuad kebangsaan untuk
mencipta nama di peringkat
dunia.



